
Question

Nikah yopanda ankhoswe

Answer

Kutamandidwa konse ndi kwa Allah!

Kuti nikah itheke, pakuyenera kukhala zinthu zinayi: wali, kugwirizana nako komwe
mwamuna wachita, kuvomereza komwe mkazi wachita, ndi mboni ziwiri. Umboni wa izi
tikuupeza mu hadith ya Ibn ‘Abbas:[1]

“Tsopano nikah imatheka kudzera mu zinthu zinayi izi: wali, kukondwera kwa
wokwatibwa, kukondwera kwa wokwatira, komanso mboni ziwiri zachilungamo.”

Tikaona mu hadith ya ‘A‘ishah, Ibn ‘Abbas ndi ‘Imran lbn Huswayn, Mtumiki ([] )
akufotokoza kuti:[2]

“Palibe nikah ngati palibe wali komanso mboni ziwiri zachilungamo. Ndipo nikah
yomwe siikupezeka chimodzi mwa ziwirizi, imeneyo siyovomerezeka.”

Imam Ash-Shafi't adati:[3]

Ndithudi ochuluka mu gulu la ma Ulama (ophunzira akuluakulu a chisilamu) adati:
“Kusiyana kwa An-Nikah ndi As-Sifah (chibwenzi) ndiye ndi kupezeka kwa mboniku.”

Mu kufotokoza kwake Ibn Qudamah akuti:[4]

Ukwati ukuyenera kuchitika pokhapokha ngati pali mboni ziwiri za chisilamu, kaya
okwatiranawo onse ndi asilamu kapane mwamuna yekha ndi msilamu.

As-Sarkhasi akuyankhula kuti:[5]
oI55 elowse tlo3s I, 5pBlueas giuss 98’5 Je3T 1135 TSt tlos ol il
IJuilorsd o pu’wsd pulis, 1Jpélhiele.

Nikah ndi chinthu chofunikira kwambiri (mchisilamu), ndipo zolinga zake ndi
zolungama. Choncho, chisilamu chimaphunzitsa kuti payenera kukhala mboni ziwiri
kuti ukwatiwu utheke, kusiyana ndi migwirizano ina yonse.

Tikati mboni ziwiri apa sitikunena ankhoswe. Tikamati ankhoswe, tikutanthauza amuna
awiri - m’modzi wochokera mbali ya kwa mwamuna ndipo winayo wochokera mbali ya
kwa mkazi - omwe amagwira ntchito yoyanjanitsa awiriwa pakati pawo pakakhala
kusamvana. Koma anthu amenewa sakuyenera kusankhidwiratu nikah isanachitike. 1zi
zikutsutsana ndi malangizo a Allah pa nkhaniyi:[6]

Ndipo ngati mukuopa kusemphana pakati pa awiriwa (mwamuna ndi mkazi); tumizani
nkhoswe kuchokera ku banja la mwamunayo komanso nkhoswe kuchokera ku banja la
mkazi. Ngati awiriwa akufuna kukonza zinthu pakati pawo; Allah adzakwaniritsira
zimenezo pakati pawopo. Ndithudi, Allah ndi Wodziwa komanso Wakutha kufotokoza.

Ibn Kathir adachitira ndemanga pa ayah imeneyi kuti:

Adayankhula ma fugaha’ kuti: pamene kusagwirizana kwabwera pakati pa mwamuna
ndi mkazi a pa banja; wogamula milandu amawadekhetsa powalozera kwa munthu
wodalirika amene ataunike nkhani ya awiriwo ndipo amamuletsa uyo amene akufuna
kupondereza mnzake kuti asapondereze. Ngati nkhani yawoyi ikuoneka kuti
ikupitirirabe ndipo zinthu sizili bwino pakati pawo, wogamula milandu amatumiza



mwamuna wodalirika kuchokera ku banja la mkazi komanso wodalirika kuchokera
banja la mwamuna; yemwe atawakhazike awiriwa pansi ndi kuunika nkhani yawoyi ndi
kuchita m’'menemo zoyenerera kumbali yoti kodi awiriwa akhalire limodzi kapena
asiyane - ndipo Wopereka malamulo (Allah) wasankha kukhalira limodzi ngati chinthu
chabwino pamene akuyankhula kuti: {Ngati awiriwa akufuna kukonza zinthu pakati
pawo; Allah adzakwaniritsira zimenezo pakati pawopo}

Kuchokera mu ayah imeneyi komanso ndemanga imeneyi, zikuonetsa kuti
ankhoswewa sakufunikira pamene nikah ikuchitika. Iwowo amafunikira pamene
pabwera kusamvana pakati pa mwamuna ndi mkazi basi. Ndipo tikamumvetsetsa Allah
mu kuyankhula kwake, zikuonetsa kuti anthuwa amachita kusankhidwa. Si anthu oti
alipo kale achikhalire ngati m’'mene ma kuffar ndi ena osazindikira mu gulu la asilamu

adakhazikitsira pakati pawo.

Allah ndiye Mwini kuzindikira.

